Nafarroako Parlamentuko Mahaiak, 2014ko otsailaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea M.ª Carmen Ochoa Canela andreak aurkeztutako galdera, "Asociación de Cazadores Deportivos de Tudela" elkarteari esleitutako Montes del Cierzo eta Monte Alto ehiza-barrutien kudeaketari eta "Asociación local de cazadores y pescadores deportivos de Tudela" elkarteari ezarritako zehapena betetzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Landa Garapeneko, Ingurumeneko eta Toki Administrazioko Batzordean izapidetzea.

Iruñean, 2014ko otsailaren 3an

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeko foru parlamentari Mari Carmen Ochoa Canelak, Legebiltzarreko Erregelamenduan ezarritakoaren babesean, Tuterako barrutiaren egoerari buruzko ondoko galderak aurkeztu ditu, Landa Garapen, Ingurumen eta Toki Administrazioko batzordean ahoz erantzuteko:

• Nafarroako Gobernuak aholku eman al zion Tuterako Udalari eta babestu al zuen haren erabaki bikoitza, "Asociación local de cazadores y pescadores deportivos de Tudela" elkartearekiko  kontratua adostasunez ezeztatzekoa eta Montes del Cierzo eta Monte Alto ehiza-barrutien kudeaketa "Asociación de cazadores deportivos de Tudela"  elkarteari esleitzekoa?

• Nafarroako Gobernuak zer neurri hartu ditu ziurtatzeko "Asociación de cazadores y pescadores deportivos de Tudela" elkarteak bete eginen duela 140 hegazti baino gehiago pozoitzeagatik Nekazaritza eta Ingurumen Departamentuak ezarri zion zehapena, zeinaren bidez ehiza-jarduera bi urtez eten baitzion?

• Zergatik ez da ezarri neurririk (prestakuntza- nahiz ikuskaritza-arlokoak eta abar) barrutien kudeaketan jardunbide egokiak ziurtatzeko eta delitu hain larriak berriro gertatzea ekiditeko?

• Nola liteke elkarte esleipen-hartzaile berriak legez kanpoko bazkategiekiko monteria bat antolatu izana Monte Alto ehiza-barrutian eta hori dela-eta hari espediente bat ireki behar izana?

Iruñean, 2014ko urtarrilaren 27an

Foru parlamentaria: Mari Carmen Ochoa Canela

